
«ՀՀ կառավարության և ՌԴ կառավարության միջև Հայաստանի Հանրապետություն բնական գազի, նավթամթերքների և չմշակված բնական ալմաստների առաքման ոլորտում համագործակցության վերաբերյալ 2013թ. դեկտեմբերի 2-ին կնքված Համաձայնագրում փոփոխություն կատարելու վերաբերյալ» Արձանագրության (այսուհետ՝ Արձանագրություն) նախագծի վերաբերյալ ՀՀ արտաքին գործերի, ՀՀ արդարադատության, ՀՀ ֆինանսների  և ՀՀ պետական եկամուտների կոմիտեի դիտողությունների ու առաջարկությունների մասին


	Առարկության, առաջարկության հեղինակը
	Առարկության, առաջարկության բովանդակությունը

	Եզրակացություն

	ՀՀ ֆինանսների նախարարություն
(12.07.2019թ. №02/5-1/11720-2019)

	Արձանագրությունում Հայաստանի Հանրապետության համար ֆինանսական պարտավորություններ նախատեսող, եկամուտների նվազեցման կամ ծախսերի ավելացման հանգեցնող դրույթներ առկա չեն:

	

	ՀՀ արդարադատության նախարարություն (09.07.2019թ. №01/14.2/14911-2019)
	Արձանագրության նախագիծը թեև չի պարունակում օրենքի փոփոխություն կամ նոր օրենքի ընդունում նախատեսող նորմեր, սակայն նախատեսում է Հայաստանի Հանրապետության օրենքին հակասող նորմեր: Մասնավորապես, նախագծի 2-րդ հոդվածի համաձայն՝ Կողմերը սկսում են ժամանակավոր կիրառել Համաձայնագրի դրույթները, հաշվի առնելով սույն Արձանագրությամբ կատարված փոփոխությունները, սույն Արձանագրության ստորագրման օրից 30 օրը լրանալը: Այս դրույթը հակասում է «Միջազգային պայմանագրերի մասին» 2018թ. մարտի 23-ի ՀՀ օրենքի 17-րդ հոդվածին, որի համաձայն՝ Հայաստանի Հանրապետության միջազգային պայմանագիրն ուժի մեջ է մտնում և կիրառվում սույն օրենքով սահմանված վավերացման կամ հաստատման ընթացակարգերի ավարտից հետո՝ այդ պայմանագրով նախատեսված կարգով և պահից։
Հաշվի առնելով վերոգրյալը՝ գտնում ենք, որ Արձանագրության նախագիծը ներկայիս խմբագրությամբ ենթակա է վավերացման:
	








Արձանագրության 2-րդ հոդվածը ռուսական կողմի առաջարկությամբ վերաշարադրվել է նոր խմբագրությամբ, որի վերաբերյալ ՀՀ ԱԳՆ-ն տվել է իր համաձայնությունը (տես՝ ՀՀ ԱԳՆ-ի 15.08.2019թ. №1111/10203-19 գրությանը կից եզրակացությունը):


	ՀՀ արտաքին գործերի նախարարություն
 (15.08.2019թ. №1111/10203-19)
	ՀՀ արտաքին գործերի նախարարությունը նպատակահարմար է գտնում «Հայաստանի Հանրապետության Կառավարության և Ռուսաստանի Դաշնության Կառավարության միջև Հայաստանի Հանրապետություն բնական գազի, նավթամթերքների և չմշակված բնական ալմաստների առաքման ոլորտում համագործակցության վերաբերյալ 2013 թվականի դեկտեմբերի 2-ին կնքված համաձայնագրում փոփոխություններ կատարելու մասին» արձանագրության ստորագրումը։ Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:


	

	ՀՀ պետական եկամուտների կոմիտե 
(20.06.2019թ. №/5-4/31316-2019)
	ՀՀ էներգետիկ ենթակառուցվածքների և բնական պաշարների նախարարության կողմից ս.թ. ապրիլի 22-ի թիվ 04ՀՎ/21.1ՏՄ/2559-19 գրությամբ ներկայացված՝ Արձանագրության նախագծի վերաբերյալ ՀՀ պետական եկամուտների կոմիտեի դիրքորոշումը ներկայացվել է 30.04.2019թ. թիվ /5-4/16187-2019 գրությամբ, որտեղ հաշվի է առնվել այն հանգամանքը, որ 2017 թվականի ապրիլի 11-ին ստորագրված «Եվրասիական տնտեսական միության մասին» պայմանագրի 1-ին հավելվածով հաստատված՝ Եվրասիական տնտեսական միության մաքսային օրենսգրքի համաձայն՝ նախատեսված է գրությամբ ներկայացված համաձայնագրում կատարվելիք փոփոխությունները կարգավորել անդամ պետությունների մաքսային կարգավորման վերաբերյալ օրենսդրությամբ, ինչը նախատեսում էր Համաձայնագրի Արձանագրության նախագծով բարձրացված հարցի առավել ճկուն և արագ լուծման մեխանիզմներ:
Վերոնշյալ նկատառումներից ելնելով՝ ՀՀ պետական եկամուտների կոմիտեի կողմից առաջարկվել է առաջնորդվել վերը նշված դրույթներով: Միաժամանակ, հաշվի առնելով ռուսական կողմի սկզբունքային անհամաձայնությունները, հայտնում ենք, որ ՀՀ պետական եկամուտների կոմիտեն նախագծով ներկայացված տարբերակով բանակցությունները շարունակելու ընթացքի և համապատասխան փոփոխությունների իրականացման եղանակի կապակցությամբ առարկություններ և դիտողություններ չունի:

	



